
	Նախագծի վերաբերյալ պետական փորձագիտական եզրակացություն տրամադրելու ժամկետը երկարաձգվում է 10 աշխատանքային օրով, հաշվի առնելով այն հանգամանքը, որ սույն նախագիծն ունի լրացուցիչ ուսումնասիրության կարիք։
	Ընդունվել է

	1. Նախագծի 1-ին կետում առկա «որոշման» բառն առաջարկում ենք փոխարինել «որոշմամբ հաստատված» բառերով, միաժամանակ առաջարկում ենք նախագծի 1-ին կետի 1-ին ենթակետից հանել «քննարկմանը բացառապես» բառերը, հաշվի առնելով, որ նշված ձևակերպման սահմանման գործնական անհրաժեշտությունը բացակայում է։
	1. Ընդունվել է

	2. Նախագծի 1-ին կետի 3-րդ ենթակետով Հայաստանի Հանրապետության կառավարության 2023 թվականի օգոստոսի 3-ի N 1332-Ն որոշման այսուհետ՝ Որոշում N 3 հավելվածում նոր լրացվող 3․1-րդ կետում անհրաժեշտ է հստակեցնել, թե ջրօգտագործողը փոփոխություններն իրավական ուժ ստանալու օրվանից հետո ինչ ժամկետներում պետք է դիմի լիազոր մարմնին՝ ջրօգտագործման թույլտվության վերաձևակերպման համար։
	2.Ընդունվել է
Որպես լրացուցիչ պարզաբանում, հայտնում եմ, որ նախագծում կատարվել են համապատասխան փոփոխություններ։

		4. Նախագծի 1-ին կետի 6-րդ ենթակետով նախատեսվում է Նախագծով սահմանվող N 8 հավելվածի ջրօգտագործման թույլտվության օրինակելի ձևաթղթի տիտղոսաթերթից  հանել ջրային ռեսուրսների կառավարման և պահպանության մարմնի ղեկավարի ստորագրության, անվան և ազգանվան համար նախատեսված հատվածը։ Այս առումով նշենք, որ չնայած այն հանգամանքին, որ Նախագծին կից ներկայացված հիմնավորման մեջ նշված է, որ՝ «ջրօգտագործման թույլտվության օրինակելի ձևաթղթի տիտղոսաթերթից հանվել է ստորագրության ղեկավարի ստորագրությունը՝ հաշվի առնելով, որ ջրօգտագործման թույլտվության պայմաններից և պահանջներից հետո դրվում է էլեկտրոնային ստորագրություն», սակայն ջրօգտագործման թույլտվության պայմաններից և պահանջներից հետո էլեկտրոնային ստորագրության դաշտ առկա չէ, ուստի, սույն կարգավորման վերաբերյալ անհրաժեշտ է ներկայացնել լրացուցիչ հիմնավորում։
	4. Ընդունվել է 
Որպես լրացուցիչ պարզաբանում, հայտնում եմ, որ համաձայն Ջրային օրենսգրքի  32-րդ հոդվածի 4-րդ մասի՝ ջրօգտագործման թույլտվությանը կցվում են  ջրօգտագործման թույլտվության անբաժանելի մաս հանդիսացող պայմաններ, որոնք սահմանված կարգով ենթակա են  գրանցման։ Վերոնշյալ պայմանները գործող որոշման ձևաթղթի մեջ արտացոլված չեն, իսկ ղեկավարի էլեկտրոնային ստորագրությունը դրվում է փաստաթղթի վերջին էջում՝ վերոնշյալ պայմաններից հետո։ Ուստի, դրա համար դաշտ նախատեսել հնարավոր չէ։

	5. Նախագծի 1-ին կետի 7-րդ ենթակետում անհրաժեշտ է հստակեցնել, թե Որոշման որ հավելվածով, կամ հավելվածի ձևով է սահմանված ջրօգտագործման թույլտվության համար պահանջվող փաստաթղթերի ցանկ նշվածը վերաբերում է Նախագծում առկա այլ համանման կարգավորումներին, իսկ նույն ենթակետի «ա» պարբերության «ա» տողը անհրաժեշտ է խմբագրել՝ սահմանելով այնպիսի կարգավորում, որից պարզ կդառնա, թե նշված ցանկի 1-ին կետի որ սյունակում է նախատեսվում կատարել փոփոխությունը։
	5. Ընդունվել է։
Որպես լրացուցիչ պարզաբանում հայտնում եմ, որ  որոշման գործող տարբերակում ցանկերը հաստատված չեն հավելվածով կամ ձևով։ Միաժամանակ, գործող որոշման 1-ին հավելվածի 3-րդ կետով սահմանվում է ցանկի (նաև հայտի) առկայությունը առանց հավելվածի։
Փոփոխությունները վերաբերելի են և «Ջրօգտագործում ստորերկրյա ջրային ռեսուրսներից» և «Ջրօգտագործում մակերևութային ջրային ռեսուրսներից» սյունակներին, ինչը հստակեցված է  Նախագծի 1-ին կետի 7-րդ ենթակետի ա պարբերությամբ։

	6. Նախագծում համապատասխան կարգավորումներ նախատեսելիս հարկ է նկատի ունենալ, որ «Նորմատիվ իրավական ակտերի մասին» օրենքի 36-րդ հոդվածի համաձայն՝ նորմատիվ իրավական ակտերի մասերի գործողությունը դադարեցվում է, որի սույն Նախագծում կիրառելի տարբերակն է ուժը կորցրած ճանաչելը, ուստի անհրաժեշտ է Նախագծում խուսափել Որոշման որևէ մասը հանելու վերաբերյալ կարգավորումներից։ Տվյալ դեպքում խոսքը վերաբերում է 1-ին կետի 7-րդ ենթակետի «ա» պարբերության «դ» տողին և «բ» պարբերության «դ» տողին:
	6. Ընդունվել է

	7. Առաջարկում ենք նույն ենթակետի «գ», «ե», «զ», «է» պարբերությամբ նախատեսվող կարգավորումները վերանայել և որոշման բոլոր կետերում առանձին-առանձին նույն փոփոխությունները կատարելու փոխարեն այդ փոփոխությունները կատարել մեկ կետով, օրինակ՝ Որոշման համապատասխան կետերում առկա «պատճենը» բառերը հանվելու միջոցով։
	7. Չի ընդունվել 
Որպես լրացուցիչ պարզաբանում հայտնում եմ, որ Նախագծի ինկորպորացումն առավել ճշգրիտ և դյուրին իրականացնելու նպատակով փոփոխությունները ներկայացվել են առանձին կետերով։

	6. Նախագծի 1-ին կետի 7-րդ ենթակետի «ե» պարբերության «ա» տողում նախատեսվող կարգավորումը անհրաժեշտ է վերանայել, քանի որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքով ներկայումս նախատեսված չէ պետական գրանցման (ռեգիստրի) վկայականի տրամադրման վերաբերյալ ընթացակարգ։ Նույն դիտողությունը վերաբերում է նախագծի համանման այլ կարգավորումներին:
	6. Ընդունվել է։
Որպես լրացուցիչ պարզաբանում հայտնում եմ, որ Նախագծի սույն կետը խմբագրրվել է։ Միաժամանակ, Նախագծով առաջարկվել է հանել «պատճենները» բառերը, հաշվի առնելով, որ փաստաթղթերի գրանցման համարանիշների մուտքագրումից հետո միասնական շտեմարանից ինքնաշխատ ձևով ներբեռնվում են համապատասխան տվյալները։

	7. Նախագծի 1-ին կետի 7-րդ ենթակետի «է» պարբերության «ա» տողում նախատեսվում է «ՀՈՐԱՏԱՆՑՔԻ ՀՈՐԱՏՄԱՆ ՆՊԱՏԱԿՈՎ ՋՐՕԳՏԱԳՈՐԾՄԱՆ ԹՈՒՅԼՏՎՈՒԹՅԱՆ ՀԱՄԱՐ ՊԱՀԱՆՋՎՈՂ ՓԱՍՏԱԹՂԹԵՐԻ ՑԱՆԿ»-ի վերնագիրը «ՀՈՐԱՏՄԱՆ» բառից հետո լրացնել «ԿԱՄ ՄԱՔՐՄԱՆ» բառերով։
 Այս առումով անհրաժեշտ է նկատի ունենալ ՀՀ ջրային օրենսգրքի 37.1-րդ հոդվածի 7-րդ մասի կարգավորումը, որի համաձայն՝ հորատանցքի միջոցով ստորերկրյա քաղցրահամ ջրերի օգտագործումն իրականացվում է երկու փուլով՝
1) հորատանցքի կառուցմամբ՝ ջրօգտագործողի կողմից դրամագլխի հաշվին փոխանցված ֆինանսական միջոցների առկայության դեպքում և հորատանցքի նախագծային երկրաբանատեխնիկական կտրվածքի հիման վրա.
2) հորատանցքի շահագործմամբ կամ կոնսերվացված հորատանցքի վերաբացմամբ՝ կառուցված և շահագործվող հորատանցքի անձնագրի հիման վրա:
Ուստի հիմք ընդունելով վերոգրյալը կարգավորումը՝ գտնում ենք, որ Նախագծի վերոնշյալ կարգավորումը ունի լրացուցիչ հիմնավորման կարիք, քանի որ ՀՀ ջրային օրենսգրքում նախատեսված չէ հորատանցքի մաքրման հետ կապված կարգավորումներ։
	7. Ընդունվել է։
Որպես լրացուցիչ հիմնավորում հայտնում եմ, որ տվյալ կարգավորումը Նախագծից հանվել է։

	8․ Նախագծի 1-ին կետի 7-րդ ենթակետի «դ» պարբերությամբ նախատեսվում է «ԱՐԴՅՈՒՆԱԲԵՐԱԿԱՆ ՆՊԱՏԱԿՈՎ ՋՐՕԳՏԱԳՈՐԾՄԱՆ ԹՈՒՅԼՏՎՈՒԹՅԱՆ ՀԱՄԱՐ ՊԱՀԱՆՋՎՈՂ ՓԱՍՏԱԹՂԹԵՐԻ ՑԱՆԿ»-ի «Ջրօգտագործում ստորերկրյա ջրային ռեսուրսներից» և «Ջրօգտագործում մակերևութային ջրային ռեսուրսներից» սյունակը լրացնել հետևյալ բովանդակությամբ նոր 12-րդ տողով, հետևյալ բովանդակությամբ՝
	12.
	Ցամաքուրդային (դրենաժային) համակարգ ջրահեռացման դեպքում՝ ցամաքուրդային (դրենաժային) համակարգերը շահագործող կազմակերպության հետ կնքած պայմանագրի
պատճենը։
	Ցամաքուրդային (դրենաժային) համակարգ ջրահեռացման դեպքում՝ ցամաքուրդային (դրենաժային) համակարգերը շահագործող կազմակերպության հետ կնքած պայմանագրի
պատճենը։



Մինչդեռ Նախագծի դրույթներից պարզ է դառնում, որ դրանից հանվում են համապատասխան փաստաթղթերի պատճենների ներկայացման պահանջները, սակայն վերոգրյալ կարգավորմամբ խոսք է գնում համապատասխան պայմանագրի պատճենի մասին։ Ուստի, եթե առկա է տեխնիկական վրիպակ այն անհրաժեշտ է շտկել, իսկ եթե ոչ՝ ապա անհրաժեշտ է հիմնավորել նման կարգավորման նպատակը։
Բացի վերոգրյալից, հարկ ենք համարում նշել նաև, որ Նախագծի 1-ին կետի 7-րդ ենթակետի «դ» պարբերության «դ» տողով նախատեսվում է Որոշման «Այլ նպատակով ջրօգտագործման թույլտվության համար պահանջվող փաստաթղթերի ցանկ»-ի «Ջրօգտագործում ստորերկրյա ջրային ռեսուրսներից» և «Ջրօգտագործում մակերևութային ջրային ռեսուրսներից» սյունակների 9-րդ կետում «պայմանագրի պատճենը» բառերը փոխարինել «պայմանագիրը» բառով, ինչի արդյունքում ստացվում է, որ անձը պետք է ներկայացնի հենց պայմանագիրը, այլ ոչ թե դրա պատճենը։ Մինչդեռ Նախագծի հիմնավորման մեջ նշվում է, որ հանվել է հայտին կից փաստաթղթերի պատճենների ներկայացման պահանջը՝ հաշվի առնելով, որ անհրաժեշտ տվյալները դիմողի նույնականացումից հետո ինքնաշխատ գեներացվում են համապատասխան առցանց շտեմարաններից։
Այս կապակցությամբ անհրաժեշտ է հստակեցնել առաջարկվող փոփոխության նպատակը և տրամաբանությունը, քանի որ ներկայացված հիմնավորումն ամբողջությամբ չի համադրվում առաջարկվող կարգավորման բովանդակության հետ։ Մասնավորապես, պարզ չէ, թե նշված պայմանագիրը որ շտեմարանից կամ տեղեկատվական համակարգից պետք է ստացվի ինքնաշխատ եղանակով, և առկա՞ է արդյոք նման տեղեկատվության փոխանակման տեխնիկական հնարավորություն։ Այս առումով անհրաժեշտ է ներկայացնել լրացուցիչ պարզաբանումներ՝ առաջարկվող կարգավորման գործնական կիրառելիության և իրավական որոշակիության ապահովման նպատակով։
Միևնույն ժամանակ, նշված դիտարկումները վերաբերելի են նաև Նախագծով առաջարկվող այլ համանման կարգավորումներին, որոնցով փաստաթղթերի պատճենների ներկայացման պահանջը փոխարինվում կամ վերացվում է՝ առանց համապատասխան տեղեկատվության ստացման աղբյուրների և մեխանիզմների հստակեցման։
	8. Ընդունվել է։
Որպես լրացուցիչ հիմնավորում հայտնում եմ, որ տվյալ կարգավորումը Նախագծից հանվել է։
Միաժամանակ հայտնում եմ, որ պայմանագրերի ներկայացման պահանջ դրված չէ։ Ցանկերով ներկայացված են պահանջվող փաստաթղթերը, որնց գրանցման համարանիշների մուտքագրումից հետո միասնական շտեմարանից ինքնաշխատ ձևով ներբեռնվում են համապատասխան տվյալները։

	9. Միաժամանակ Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	9. Ընդունվել է։

	2.   Ֆինանսների նախարարություն
	27.03.2026

	
	01/2-3/8190-2026

	Դիտողություններ և առաջարկություններ չկան:
	

	3.   էկոնոմիկայի նախարարություն
	26.03.2026թ.

	
	01/6648-2026

	Առարկություններ և առաջարկություններ չկան:
	

	4.    Տարածքային կառավարման և ենթակառուցվածքների նախարարություն
	20.03.2026թ.

	
	ԴԽ//10297-2026

	Առարկություններ և առաջարկություններ չկան։
	

	5.   Բնապահպանության և ընդերքի տեսչական մարմին
	26.03.2026թ.

	
	01/29.1/5/2216-2026

	Նախագծի 1-ին մասի 4) կետի բ. ենթակետը ձևակերպել հետևյալ խմբագրությամբ.
բ․ 6-րդ և 7-րդ կետերում «6-րդ ենթակետ» բառերը փոխարինել «1-ին մասի 6-րդ կետ» բառերով։
	Ընդունվել է



